








„Taka frá tíma nokkrum sinnum í viku, skipuleggja fyrirfram. Tala meira saman, kannski slökkva 
á sjónvarpinu eitt kvöld í viku og spila eða eitthvað. Verið meira heima. Koma með uppástungur 
að samveru sjálf. Eyða minni tíma í tölvunni. Fara út að hreyfa sig með fjölskyldunni. Taka frí frá 
vinunum.“

Það sem ungmenni vilja leggja til:

Íþrótta- og æskulýðsstarf
Hvað hvetur börn og unglinga til að taka þátt í skipulögðu íþrótta- og æskulýðsstarfi? Hvaða hugmyndir hafa þau 

varðandi hreyfingu/áhugamál sem fjölskyldan gæti stundað saman? Þessa þætti þótti okkur áhugavert að spyrja 

ungmennin sjálf um. Einnig var forvitnilegt að skoða hvort breytingar í tengslum við íþrótta- og æskulýðsstarf 

hefðu vakið athygli þeirra að undanförnu.

1) Hverjar telur þú helstu ástæður þess að krakkar taki þátt í 
skipulögðu íþrótta- og æskulýðsstarfi?
Félagsskapinn telja ungmenni vera helstu ástæðu þess að þau stundi íþróttir og æskulýðsstarf, auk þess sem 

þeim finnst það vera skemmtilegt. Ungmennin gera sér einnig grein fyrir mikilvægi þess að halda sér í formi með 

hreyfingu til að öðlast aukið heilbrigði. 

„Til að komast í form, auka heilbrigði, kynnast fólki, auka félagslíf. Hafa eitthvað að gera eftir skóla, 
auka einbeitingu og sjálfstraust.“

„Til að vera með vinum, læra nýja hluti og fá hreyfingu. Maður fær góða hreyfingu og eignast oftast 
góða vini (það eflir sjálfstraust).“

„Það er gaman og hollt og það er betra en fíkniefni og áfengi. Til að eignast vini, fyrir fjölskylduna 
og til skemmtunar. Vegna stuðnings foreldra, góðs félagsskapar og vegna áhuga á íþróttum. Vegna 
vinahópsins. Áhugi á íþróttum, til að komast í gott form og vegna félagsskaparins. Vegna áhuga á 
íþróttum, þeim finnst þetta skemmtilegt. Til að varast fíkniefni og til að vera í tómstundastarfi.“

Félagsauður skiptir ungmenni miklu máli og þau gera sér grein fyrir því að þau kynnast nýjum félögum þegar þau 

stunda íþrótta- og tómstundastarf.

„Félagsskapurinn fyrst og fremst. Inn í þetta spilar svo áhugi, árangur og hvatning.“

„Kynnast krökkum. Það er skemmtilegt og fræðandi. Þú eykur sjálfstraustið.“

Margir telja að íþrótta- og æskulýðsstarf auki sjálfstraust, sé uppbyggjandi og haldi ungmennum frá óreglu. 

Ástæður þess að ungmenni taka þátt í íþrótta- og tómstundastarfi:

2) Hvernig íþrótta- og æskulýðsstarf mynduð  þið vilja sjá sem 
fjölskyldan gæti stundað saman?
Sund, fótbolti, göngutúrar, skíði, golf, körfubolti og að spila er meðal þess sem ungmenni telja að fjölskyldan 

gæti stundað saman. Þá vildu ungmenni gjarnan sjá foreldra sína taka þátt í fjölskyldudögum í tengslum við 

félagsmiðstöðvarnar.

„Foreldrar fylgist með æfingum eða taki þátt í þeim. Komi á uppákomur á vegum 
félagsmiðstöðvarinnar.“

„Við viljum heldur stunda íþróttir sjálf með vinum, en gætum allt eins eytt meiri tíma í fjölskylduna. 
T.d. að borða saman, fara í göngutúra eða stunda sameiginleg áhugamál.“

„Fjölskyldan getur verið saman í hvaða íþrótta- og æskulýðsstarfi sem er.“

„Í íþróttastarfi værum við til í að fara saman í fótbolta, dans, taekwondo, sund og aðra hressandi 
leiki og íþróttir. Þegar kemur að æskulýðsstarfi þá er margt hægt að gera t.d. fara saman í bíó og fara 
saman í lítið ferðalag og bara svona lítið kvöldgaman.“

Einnig er nýjungin fjölskyldugarðurinn í Grafarvogi nefndur í tengslum við sameiginlegan vettvang ungmenna og 

foreldra þeirra þar sem þrautir eru leystar í samvinnu innan fjölskyldunnar.

„Staður þar sem fjölskyldur koma saman og keppa við aðrar fjölskyldur í t.d. ratleik.“

„Skemmtigarðurinn í Grafarvogi, botsía, fótbolti. Hjálpa börnum í Afríku og fara saman í fótbolta.“

„Hópíþróttir eins og t.d. þrautaleikir, golf, fótbolti. Foreldrar ættu líka að vera meira tilbúnir að fara í 
ferðalög tengd íþróttinni sem krakkarnir eru í.“

Þau vilja að fjölskyldan geri eftirfarandi saman:

Félagsskapur/vinir	 219
Skemmtilegt	 162
Halda sér í formi	 89
Hreyfing	 64
Heilsusamlegt	 46
Hafa eitthvað að gera	 19
Kynnast öðrum	 15

Sund	 78
Fótbolti	 78
Ganga	 74
Skíði/bretti	 60
Golf	 46
Körfubolti	 34
Spila	 33

Skauta	 30
Badminton	 30
Keila	 27
Hjóla	 25
Handbolti	 21
Hestar	 19
Líkamsrækt	 10

3) Er eitthvað sérstakt sem hefur vakið athygli þína í tengslum við 
íþrótta- og æskulýðsstarf undanfarið? Hvað þá?
Flestir upplifa íþróttaiðkun og æskulýðsstarf sem mjög jákvæða reynslu. Þá taka ungmennin eftir góðum árangri 

Íslendinga í íþróttum og í ár er oft minnst á árangur íslenska kvennalandsliðsins í fótbolta, einnig er þeim enn 

minnisstæður árangur karlalandsliðsins í handbolta á Ólympíuleikunum og árangur landsliðsins í sundi. Einnig 

telja þau aðstöðu vera betri og úrval í íþróttaiðkun hafa aukist.

Það sem hefur vakið athygli ungmenna, jákvætt:

„Það er passað vel upp á það að krakkar noti ekki vímuefni, líði vel og hafi gaman.“

„Úrval hefur aukist og aðstaða er orðin betri.“

„Velgengni íslenska kvennalandsliðsins í fótbolta. Velgengni íslenska karlalandsliðsins í handbolta. 
Velgengni íslenska sundlandsliðsins. Að krakkar sem æfa á hljóðfæri eða íþróttir geta sniðgengið 
áfengi.“

„Íslenska kvennalandsliðið komst á EM í Finnlandi. Pepsi-deildin.“ 

„Já, kirkjustarfið í Háteigsskóla, því það er mjög jákvætt og það skiptir ekki máli hver vinnur heldur 
að allir hafi gaman að.“

Ungmenni  telja oft of mikla áherslu lagða á keppni við íþróttaiðkun og að það hafi áhrif á iðkun þeirra. Einnig telja 

ungmennin sig verða vör við að félagar þeirra hætti iðkun íþrótta- og tómstundastarfs á þeim aldri sem þau eru nú 

á sem er 14–15 ára. 

Það sem hefur vakið athygli ungmenna, neikvætt:

„Meiri samkeppni í íþróttastarfi.“

„Já, okkur finnst eins og það séu of margir unglingar að hætta í skipulögðum íþróttum og ætla að 
koma sér sjálfir í form, en það eru ekki allir sem hafa dugnaðinn í það og hætta þá með tímanum. 
Mörgum þykir ekki lengur gaman í íþróttum vegna þess að þær er byrjaðar að snúast svo mikið um 
keppni og þá hættir það að vera gaman því það er of krefjandi fyrir suma.“

„Það hætta margir á þessum aldri!“

„Já, þjálfunin er orðin mun strangari og jafnframt erfiðari. En maður kynnist líka fleiri krökkum 
annarsstaðar ef maður er í íþróttum.“

